
Donostiako Udalak eta Kontseiluak akordioa sinatu zuten joan den astean
Euskararen Plan Orokorrari jarraipena egiteko.

onostiako Udalak eta Euskararen

Gizarte Erakundeen Kontseiluak

Euskararen Plan Orokorrari elkarre-
kin jarraipena egitea adostu dute eta
ildo horretatik, hitzarmena sinatu zuten
hilaren 13an, osteguna. Ramon Etxeza-
rreta Euskara zinegotziak adierazi due-
nez, “jarraipen batzordeak bilera asko
egingo ditu urte osoan, baina horrez
gain, lau bat bilera jendaurrean egingo
dira, edonork euskararen normalizazio-
rako planaren garatze eta betetzeari bu-
ruz informazioa izan dezan”. :

Bai udal ordezkariak, bai Xabier Men-
diguren Kontseiluko idazkari nagusia po-
zik agertu ziren akordioarekin. Odon
Elorza alkatearen esanetan, “akordioei
esker bermatuta dago Plan Orokorra zu-
zen eta azkar gauzatuko dela”. Xabier
Mendigurenek, bestalde, garrantzitsutzat
jo zuen hitzarmena, “euskararen norma-
lizazioan aurrera egiteko tresna egokia
delako”. Kontseiluko idazkari nagusiaren
ustez, Euskararen Plan Orokorra aurrera
eramateko, ezinbestekoa da erakundeek
elkarrekin lan egitea.

Akordio hau ezezik, beste bi ere sina-
tu ziren joan den ostegunean. Lehenen-
goa, Altzako Bizarrarain elkartearen eta
Udalaren artekoa eta bigarrena aipatuta-
ko elkartearen eta Kontseiluaren arte-
koa. Bi akordio hauen helburua Altzan
Kontseiluaren Plan Estrategikoa abian
jartzea da.

